
Normas Básicas de convivencia do centro
(Extracto do documento “Normas Básicas de Organización e Funcionamento do Centro”, aprobado no Consello Escolar do 29 de xuño de 2012)

As normas de convivencia ateranse ao que se establece na Lei 4/2011, do 30 de xuño.  As normas básicas que deben regular o comportamento e a convivencia entre todos os membros da comunidade escolar son as propias dun centro educativo para garantir un correcto desenvolvemento das actividades educativas.  Estas serán de aplicación tanto no recinto escolar como durante a realización de actividades complementarias e extraescolares que teñan lugar fora do centro, así como o traxecto durante o transporte escolar: 

1.  Todos os membros da comunidade educativa teñen dereito a que se respecte a súa integridade física e moral e a súa dignidade persoal, non podendo ser obxecto, en ningún caso, de tratos vexatorios ou degradantes. Deberase respectar a igualdade de dereitos e oportunidades entre homes e mulleres e a igualdade de trato e non discriminación das persoas.

2.  O alumnado accederá ao recinto escolar inmediatamente despois de baixar do transporte escolar, facendo uso da porta de acceso para alumnos/as.  O alumnado non poderá entrar no edificio do centro antes do toque do timbre de inicio da xornada, excepto que se lle autorice expresamente por circunstancias excepcionais.

3.  O alumnado e o profesorado asistirán con puntualidade a clase e os alumnos/as participarán nas actividades orientadas ao desenvolvemento dos plans de estudo.

4.  Os alumnos/as non poden abandonar o recinto escolar durante toda a xornada lectiva sen a autorización expresa e puntual dos pais ou titores legais.
5.  Antes do toque do timbre de inicio da xornada e durante os recreos o alumnado non pode permanecer na aula nin nos corredores do instituto se non está acompañado dun profesor/a.

6.  A circulación polos corredores e escaleiras farase de modo tranquilo, evitando as carreiras, berros, empurróns, asubíos,...

7.  Non está permitido o uso de teléfonos móbiles nin MP3, MP4 ou similares, así como os accesorios propios deste tipo de aparellos (auriculares...) en todo o recinto escolar, excepto para uso didáctico autorizado polo profesor/a. Os usuarios teñen a obriga de desconectar os aparellos cando entran no centro.
Permitirase o uso de libros dixitais na biblioteca e na aula de apoio, así como durante a Hora de Ler. A biblioteca fará un regulamento de uso do libro dixital que porá a disposición do alumnado. No caso de que o alumno/a traia un propio, só o poderá usar igualmente na biblioteca, na aula de apoio e nas aulas durante a Hora de Ler e sempre baixo a súa estricta responsabilidade.  Non se poderán usar, en ningún caso, soportes con acceso a internet.

8.  Está prohibido fumar e consumir calquera tipo de substancia nociva para a saúde en todo o recinto escolar, así como no desenvolvemento de actividades complementarias e extraescolares.

9.  Non está permitido comer ou beber nas aulas (salvo na aula de alumnado), na biblioteca, na sala de usos múltiples nin no pavillón, sen permiso expreso do profesorado.

10.  Utilizaranse as papeleiras dispostas por todo o recinto escolar para recoller o lixo e así manter limpo o patio e os corredores do centro. Así mesmo, os vestiarios do pavillón, así como as aulas específicas, a biblioteca, a aula de alumnado e demais espazos comúns deberán quedar recollidos despois do seu uso.
11.  Todos os membros da comunidade educativa empregarán unha linguaxe apropiada, evitando palabras malsoantes e expresións soeces.

 Normas de aula 

(Extracto do documento “Normas Básicas de Organización e Funcionamento do Centro”, aprobado no Consello Escolar do 29 de xuño de 2012)

As normas de aula deberán ser consensuadas entre o grupo de alumnos e alumnas e o titor no primeiro mes de clase de cada curso escolar. Estas deberán colgarse no taboleiro de clase e incluír a lo menos as seguintes.

1.  Manterase a aula limpa, usando axeitadamente a papeleira e a caixa para a recollida de papel para reciclar; é tarefa do grupo que a ocupa mantela nese estado.

2.  Terase especial coidado coas pertenzas e traballos individuais e colectivos que se atopen na aula. Asi mesmo, o coidado do mobiliario e equipamento da aula será de responsabilidade individual e colectiva.

3.  O alumnado non poderá manipular o equipamento informático e/ou audiovisual das aulas sen a presenza do profesorado.

4.  O alumnado, a través do delegado/a de clase comunicará aos bedeis calquera anomalía, desperfecto ou deterioro que se atope nas instalacións e no recinto escolar.

5.  O alumnado debe respectar o exercicio do dereito ao estudo dos seus compañeiros/as.

6.  O alumnado respectará o turno de palabra, empregará un vocabulario apropiado, manterá un postura axeitada para o estudo e non se levantará do sitio asignado, agás autorización expresa.

7.  Durante as sesións de clase non se permite a saída de alumnos/as, agás cando o profesor/a así o requira.

8.  Durante os cambios de clase non se permite a saída do alumnado das aulas, agás autorización expresa do profesor entrante.

9.  As luces da aula deben quedar apagadas ao saír ao recreo, ao desenvolver unha actividade fóra da aula  e ao remate da xornada lectiva. Para iso, o profesor/a deberá ser sempre a última persoa que abandone a aula.

10.  O alumnado deberá poñer a cadeira enriba da mesa respectiva ao remate da última sesión do día.
